
Descricion

No ano 1853 arde o templo parroquial de San Paio de Figueiroa, ubicado nas proximidades
daentrada vella do camposanto. Andaba na voz publica o rumor dun lume intencionado;
hoxe estamos en condiciéns de verificar aguela sospeita. Asi, nunha carta do parroco de
Guimarei Domingo Antonio NUfiez ao arcebispo compostelan Miguel Garcia Cuesta datada
no 1861, o sacerdote, sen amentar nomes que sen dubida cofiecia, refirese xenéricamente a
los mandantes, auxiliantes y gjecutores de la persecucion de los curas, su prision y ruidosas
causas, e acusaos dunha doble profanacion: habian derribado la capilladel Spiritu Santo y
guemado laiglesia con € siniestro fin de hacerla nueva alli, enténdese que no pobo da
Estrada. A infame intervencion dagueles extremistas, capaces de quemarme ami, mi casae
iglesia, engade don Domingo Antonio, consegue ao cabo os efectos esperados xa que no
1857 comeza a hova construcion nun lugar alteiroso da vila desde onde se enxergaban as
torres da catedral compostela. O terreo, ubicado na porcién urbana de Figueiroa, hoxe
confluencia das ruas San Paio e 56, foi comprado a Manuel Porto e Benito Maria de Oca con
achegas do arcebispado, pobo da Estrada e o propio gobierno de S.M., que aportd unos miles
de duros. Coa pedra vifieron tamén algunhas imaxes, descofiecemos, emporiso, 0 paradoiro
das | pidas brasonadas coas armas dos Sangro, Figueroa e Bermudez de Castro integradas
no lousado daigrexa; poida que fosen retiradas unha vez desmantelado o templo e quizas
contintien ainda nalgun lugar das tristes ruinas da que un diafoi a Casa Grande de Figueiroa.

O dia 25 de xufio de 1858 o parroco Manuel Alvarez Monteserin bendice anovaigrexade
San Paio de Figueiroa na Estrada e un ano despois solicitase a fundacion dun cemiterio
propio, o que non se logra, continuando os enterramentos, deica hoxe en dia, no primitivo
convenientemente ampliado. A partir da reorganizacion parroquial, no 1865, que conlevaa
desaparicion da parroquia de Figueiroa, estaigrexa pasa a denominarse San Paio da Estrada.
A medida que pasan 0s anos 0 novo templo empeza a acusar limitaciéns de espazo interior,
poida que por un incorrecto cél culo prospectivo de crecemento da poboacion ou porque as
carencias economicas limitasen as dimensions do solar e o tamafio do edificio, no que se
celebra culto deica o 1935. Desacralizase posteriormente e véndense por separado torre e
edificio. Consérvanse algunhas, poucas, fotografias da fachada pero non cofiezo imaxe
ningunha do interior polo que calquera que poidese aparecer cobraria un extraordinario valor
histérico e testemunial .

No ano 1898 col6case a primeira pedra da novaigrexa parroquial de San Paio da Estrada, a
gue hoxe cofiecemos, nun lugar eminente, de amplos horizontes e significativo nome: O
Calvario. Comprarase unha primeira parcela a Francisco Torres por 2.500 pts., pero dous
anos mais tarde, no 1900, lembrando quizés as angosturas da primeiraigrexa, acordase
ampliar nun tercio a superficie, o gue supuxo un desembolso adicional de 1.243 pts. Conste
gue Miguel Nine Novais, pa de Melania Nine Fraga, cofiecida estradense e incansable
promotora da obra do novo templo, aportou do seu peculio 1.000 pts.

A corporacion municipal acorda abrir unha avenida de acceso ao templo, illado no medio
dos agros e, asi mesmo, ubicar fronte a stia fachada a nova casa consistorial. O segundo
acordo non pasou da fase de proxecto, como se sabe, e 0 primeiro sufriu un longo e
embarullado proceso de xestacion.

Estaba na mente do arquitecto eclesiastico enfilar a nave principal do novo templo coa
catedral compostela, que se enxerga na distancia e, a un tempo, abrir unhavia de longa
perspectiva que o comunicase coa xa trazada ria Riestra, hoxe Calvo Sotelo, paralograr,
desde este punto, contacto visual co altar maior e o sagrario, maisisto non se logrou
totalmente. A igrexa, orientada efectivamente ao N, caraa Compostel a, presenta, emporiso
unhaleve declinacién -14° leste-, no entanto que a rda de acceso presenta a mesma
desviacion, pero algo menor -7° leste-, de ai que a enfilacion non sexa perfecta.

BLANCO RUCABADO,
FRANCISCO ANTONIO

Menor. 1800 68 182

DE LA VEGA CAMPO, JUAN
MANUEL (1743-1817)

Maior. 1818 78 | 275

